
Ne kahle Mettwochnohmeddach,
Wind klopp ahn de Düür.
Et Johr es bahl röm,
widder ens vill zo schnell...
 
Wat Fründe sin han ich jeliert,
et Levve es schön met dir,
et es wirklich wohr,
ich jläuv dat nennt mer Leev – Bliev bei mir...
 
Ich hätt niemols jedaach,
dat et su jet wirklich jitt,
un jetz lijje mer he wach,
mich weesde nit mieh quitt...
Do un ich, un keiner söns,
he op ääde der jet säät,
halt mich fess, bevür der Morje kütt
bevür der Morje kütt.
 
Die Stääne funkle övver uns,
alles es still.
Dinge Odem es et einzje,
wat ich hüür.
 
ärm in ärm schlofe mir jetz en,
wat e Jeföhl.
Es et wohr,
oder es et einfach nur ene Draum – Bliev bei mir...
 
Ich hätt niemols jedaach ...

Bliev bei mir
____________________________________________________________________________________

